
SOLIQ QARZINI UNDIRISH 
AMALIYOTI VA UNI TARTIBINI 
TAKOMILLASHTIRISH TAHLILI

Raximova Shaxlo Rajapboyevna
Toshkent moliya instituti o‘qituvchisi, mustaqil tadqiqotchi

Annotatsiya: Mazkur maqolada soliq qarzdorligi paydo bo‘lishining asosiy sabablari tadqiq etilgan. Yuridik shaxslar 
va jismoniy shaxs bo‘lgan yakka tartibdagi tadbirkorlarning soliq qarzlari tahlil qilingan. Soliq qarzi bo‘yicha xorijiy va 
mahalliy olimlarning fikr va mulohazalari o‘rganilgan. Shuningdek, mamlakatimizda soliq qarzlarini kamaytirish va sama-
rali undirishni takomillashtirish borasida taklif va tavsiyalar keltirilgan. Yuqorida qayd etilgan holatlardan kelib chiqib, 
mamlakatimizda soliq qarzdorligini qisqartirish, shu jumladan, uni samarali undirish amaliyotini yanada takomillashtirish 
borasida takliflar shakllantirilgan.

Kalit so‘zlar: Soliq organi, soliq to‘lovchilar, yuridik shaxslar, yakka tartibdagi tadbirkorlar, soliq yuki, soliq madaniyati, 
soliqlar va yig‘imlar, soliq qarzdorligi, davlat, budjet, soliq qarziga ega bo‘lgan tadbirkorlik subyektlari.
Abstract: In this article tax debts of legal entities and individual entrepreneurs where analyzed. Opinions of foreign and 
domestic scholars about tax debts were studied. In addition, suggestions and recommendations are given about reduc-
tion and improving the effective collection of tax arrears in our country. Based on the above-mentioned circumstances, 
proposals have been made to reduce tax debt in our country, including the further improvement of the practice of its 
effective collection.

Key words: Tax authority, taxpayers, legal entities, individual entrepreneurs, tax burden, tax culture, taxes and fees, tax 
liability, state, budget. business entities with tax debt.
Аннотация: В данной статье анализируется налоговая задолженность юридических лиц и индивидуальных пред-
принимателей. Изучены мнения зарубежных и отечественных ученых о налоговой задолженности. Кроме того, 
даются предложения и рекомендatsiи по сокращению и совершенствованию эффективного взыскания налоговой 
задолженности в нашей стране. С учетом вышеизложенных обстоятельств выдвинуты предложения по сокра-
щению налоговой задолженности в нашей стране, в том числе по дальнейшему совершенствованию практики ее 
эффективного взыскания.

Ключевые слова: Налоговый орган, налогоплательщики, юридические лица, индивидуальные предприниматели, 
налоговое бремя, налоговая культура, налоги и сборы, налоговая ответственность, государство, бюджет. хозяй-
ствующие субъекты, имеющие налоговую задолженность.

K I R I S H
Hozirgi kunda mamlakatimizda amalga oshirilayotgan iqtisodiy islohotlar tadbirkorlikni jadal qo‘llab-quvvat-

lash bilan birgalikda soliq tizimini ham keng rivojlantirishga qaratilgan.
Soliq tizimi, soliqlar - davlat tomonidan iqtisodiyotni tartibga solishda eng samarali vositalaridan biri hi -

soblanadi. Shunga ko‘ra, mamlakatimizda mustaqillikning dastlabki yillaridanoq barcha sohalar singari soliq 
sohasida ham ko‘plab islohotlar amalga oshirildi. Ushbu masala yuzasidan olib borilgan ishlar nafaqat soliqlar 
va yig‘imlarni undirish orqali, balki soliq qarzdorligini kamaytirgan holda davlat byudjetini to‘ldirishga qaratilgan.

O‘zbekiston Respublikasi davlat budjeti daromadlarining asosiy qismi aynan soliqlar hisobidan shakllanishi 
bizga ma’lum. Soliqlar belgilangan muddatda va to‘liq hajmda tushishi davlat miqyosida amalga oshirilayotgan 
barcha chora-tadbirlarning ya’ni budjet va maqsadli jamg‘armalarning xarajat qismini o‘z vaqtida moliyalashti-
rishga xizmat qiladi.

Globallashuv sharoitida turli mulkchilik shakllarining vujudga kelishi tadbirkorlik subyektlari iqtisodiy faoli-
yatini erkinlashtiradi, ushbu holatda xo‘jalik yurituvchi subyektlar faoliyatiga davlatning aralashuvi qonun bilan 
ya’ni soliqlar orqali amalga oshiriladi. Yuqori iqtisodiy o‘sish sur’atlari har tomonlama chuqur va puxta o‘ylangan 
izchil soliq va pul-kredit siyosatini amalga oshirish orqali ta’minlanadi. Ushbu siyosat, avvalambor, iqtisodi-

yotda soliq yukini kamaytirish, xo‘jalik yurituvchi subyektlar faoliyatida uning rag‘batlantiruvchi rolini kuchay-
tirishga qaratiladi. Shuningdek, mamlakatimizda tadbirkorlik faoliyatini tashkil qilish va doimiy daromad man-
balarini shakllantirish uchun sharoitlar yaratish, xususiy sektorning yalpi ichki mahsulotdagi ulushini 80 foizga 
va eksportdagi ulushini 60 foizga yetkazish maqsadida, 2026-yilga borib tadbirkorlik subyektlariga soliq yukla-
masini yalpi ichki mahsulotning 27,5 foizidan 25 foizi darajasiga kamaytirish asosiy ustuvor yo‘nalish sifatida 
belgilab olindi [1].

O‘zbekiston Respublikasi Davlat byudjeti daromadlarining asosiy qismi aynan soliqlar va yig‘imlar hiso-
bidan shakllanishi ma’lum. Soliqlar belgilangan muddatda va to‘liq hajmda tushishi davlat miqyosida amalga 
oshirilayotgan barcha choratadbirlarning, ya’ni byudjet va maqsadli jamg‘armalarning xarajat qismini o‘z vaqtida 
moliyalashtirishga xizmat qiladi.

O‘zbekiston Respublikasi davlat budjeti daromadlarining asosiy manbasi soliqlar va yig‘imlar hisobidan 
shakllanadi. Soliqlar va yig‘imlar o‘z muddatida va to‘liq tushishi davlat tomonidan amalga oshiriladigan barcha 
chora-tadbirlarning, ya’ni budjet va maqsadli jamg‘armalarning xarajat qismini moliyalashtirishga xizmat qiladi. 
Shu munosabat bilan soliqlarning o‘rnatilgan muddatda va to‘liq hajmda kelib tushishini ta’minlash vazifasi 
muhim ahamiyatga ega hisoblanadi. Soliqlarni muddatida to‘lanishini ta’minlash esa soliq qarzdorligini imkon 
qadar vujudga kelishini oldini olish hamda ularni samarali undirish bilan amalga oshiriladi.

M A V Z U G A  O I D  A D A B I Y O T L A R N I N G  T A H L I L I
Mamlakatda soliq ma’muriyatchiligini takomillashtirishning ustuvor yo‘nalishlari sifatida soliqlar qarzdor-

ligini vujudga kelish sabablari o‘rganishi hamda ularni qisqartirishning ayrim masalalari qator xorijiy va mahalliy 
olimlar tomonidan ilmiy ishlarida tadqiq qilingan.

Mazkur masala bo‘yicha ilmiy tadqiqot olib borgan xorijiy iqtisodchi olim A. Podkolzinning fikriga ko‘ra, 
quyidagi omillar ta’siri natijasida soliq qarzlari vujudga kelishi mumkin:

● ijtimoiy-siyosiy va tarixiy;
● tashkiliy-huquqiy;
● iqtisodiy.
Ijtimoiy, siyosiy hamda tarixiy – bunda, ayrim davlatlarning siyosiy faoliyatiga qarshilik va e’tirozlarni kelib 

chiqishi, soliq madaniyatining shakllanmaganligi va bundan tashqari, boshqa bir qancha ijtimoiy holatlar bilan 
izohlanishi mumkin.

Tashkiliy-huquqiy – mazkur holatda soliq ma’murchiligi takomillashmaganligi va soliqqa oid huquqiy baza-
ning to‘liq shakllanmaganligi, soliq yukini yuqoriligi bilan izohlanadi. Iqtisodiy – bu omil iqtisodiy o‘zgarish bilan 
izohlanadi. Bu asosan 2 guruhga bo‘linadi:

birinchi guruh umumiy iqtisodiyotdagi tizimning beqarorligi, yetarli darajadagi pul massasining yo‘qligi, 
inflyatsiya darajasining yuqoriligi, ishlab chiqarishning pasayishi yoki xarid qobiliyatining pasayishi;

ikkinchi guruh o‘ziga xos xususiyatga ega bo‘lgan ishlab chiqarish va tovarlar oldisotdisiga bog‘liq bo‘lgan 
holatlar hamda faqat ayrim xo‘jalik yurituvchi subyektlarga taalluqli bo‘lgan texnik-ishlab chiqarish bilan bog‘liq 
holatlar bilan izohlanadi [2].

Rus tadqiqotchisi S.Proninning fikriga ko‘ra, yuridik shaxslar, shu jumladan, yakka tartibdagi tadbirkorlar 
soliq qarzlarining paydo bo‘lishini 3 guruhga bo‘lib o‘rganish lozim:

Iqtisodiy xarakterdagi sabablar o‘z navbatida 3 ta guruhga ajratiladi:
● makroiqtisodiy sabablar jumlasiga mamlakatdagi iqtisodiyotni beqarorligi (inqiroz), mamlakat va uning 

ichidagi hududlarning daromad olish bo‘yicha iqtisodiy sohalarini bir xilda rivojlanmasligi, aksariyat soliq 
to‘lovchilarning ishlab chiqarishdagi rentabellik darajasini tushib ketishi natijasida soliq va to‘lovlarni 
to‘lay olmasligi, og‘ir moliyaviy holatning yuzaga kelishi, umumiy to‘lov intizomini qoniqarsiz darajada 
ekanligini keltirish mumkin;

● ichki (tarmoq) sohaviy sabablarga iqtisodiyotning yetakchi sohalarida yangi innovatsion siyosatni yuri-
tilmasligini keltirish mumkin. Buning natijasida esa shu sohadagi ishlab chiqarish yangi jihozlar bilan 
modernizatsiya qilinmay qoladi va ishlab chiqarilayotgan tovar (ish va xizmatlar) bozorda o‘z o‘rni 
hamda xaridorlarini yo‘qotadi. Shu sababli, ushbu soha inqirozga yuz tutadi va soliq qarzdorligini kelib 
chiqishiga sabab bo‘ladi.

● mikroiqtisodiy sabablarga yuridik shaxslarni boshqarishda ichki rahbarlikni qoniqarsizligi, marketingni 
yaxshi o‘zlashtirmaslik, hamkorlarni tanlay bilmaslik va moliyaxo‘jalik faoliyati bo‘yicha buxgalteriya 
hamda soliq hisobining past darajada yuritilishi, kuchsiz moliyaviy nazoratning o‘rnatilganligini kel-
tirish mumkin. Hozirgi bozor iqtisodiyoti sharoitida kichik biznes subyektlarining iqtisodiyotdagi o‘rni 
yuqori bo‘lib bormoqda. Shu bilan birga ular tomonidan foydani maksimallashtirish nuqtai nazaridan 
soliq to‘lovlarini rejalashtirishga katta ahamiyat berilmoqda. Buning uchun ular mustaqil ravishda soliq 
bazasini turli yo‘llar bilan kamaytirishni ko‘zlamoqdalar. Albatta, bu masalada ma’lum haq evaziga 
“soliq maslahati” yoki “auditor” tashkilotlari xizmatlaridan foydalanuvchi, yirik aylanma mablag‘iga ega 

subyektlar ham topiladi. Aksariyat hollarda esa kichik biznes subyektlari mustaqil ravishda bu ishlarni 
amalga oshirib, natijada qo‘pol xatoliklarga yo‘l qo‘yadi. Yo‘l qo‘yilgan xatoliklar soliq tekshiruvlarida 
aniqlanib, ularga nisbatan qo‘shimcha soliqlar hisoblanib, jarimalar qo‘llaniladi.

Tashkiliy-huquqiy xarakterdagi sabablarni ikki turga bo‘lib o‘rganiladi, ya’ni:
● soliqqa oid huquqiy bazaning to‘liq yetarli darajada shakllanmaganligi oqibatida soliq qarzdorligini 

majburiy undirish bo‘yicha sud organlariga kiritiladigan arizalarning ko‘rmay qoldirilishi yoki soliq qonun-
chiligidagi boshqa kamchiliklar sababli soliq qarzdorligini undirish jarayonini to‘xtatib qo‘yilishi mumkin;

● soliq qarzini undirish tuzilmasini mukammallashmaganligini quyidagi sifatlar bilan izohlash mumkin deb 
o‘ylaymiz. Soliq qarzini undirish tuzilmasi:

● tashkilotlaridagi xodimlar sonining kamligi;
● tashkilotlarining quyi tuzilmalari, hududlardagi bo‘lim va tashkilotlaridagi xodimlarning bilim va kasb 

mahorati hamda mehnat unumdorligini pastligi, mehnat intizomiga to‘liq rioya etilmasligi;
● tashkilotlarining o‘zaro hal etilmagan muammolari mavjudligi;
● texnik va texnologik jihatdan yaxshi jihozlanmaganligi.
● tashkilotlarining quyi tuzilmalari, hududlardagi bo‘lim va tashkilotlaridagi xodimlarning bilim va kasb 

mahorati hamda mehnat unumdorligini pastligi,
● mehnat intizomiga to‘liq rioya etilmasligi;
● tashkilotlarining o‘zaro hal etilmagan muammolari mavjudligi;
● texnik va texnologik jihatdan yaxshi jihozlanmaganligi.
● soliq madaniyatining pastligi (yo‘qligi). Jamiyatdagi ayrim yuridik shaxslarning rahbar va mansabdor 

shaxslarini fikricha, “soliqlarni to‘liq hamda o‘z vaqtida to‘lash” va “muvaffaqiyatli biznes” tushunchalari 
bir-biriga teskari hisoblanadi. Aynan shu turdagi soliq to‘lovchilar soliq organi tomonidan tekshirilib, 
ularga nisbatan qattiq jazo choralari ko‘riladi va jarimalar qo‘llaniladi;

● soliq qarzini undirish muqarrarligini tushunib yetmaslik. O‘tkazilgan tekshiruvlar natijasida qo‘llanilgan 
jarima va qo‘shimcha hisoblangan soliqlar yoki bo‘lmasa tekshiruvgacha bo‘lgan muddatda yashirilgan, 
to‘lashdan qochilgan, muddatida to‘lanmagan soliqlar davlat budjetiga bir kun kelib undirib olinadi. 
Yuridik shaxslarga bankrotlik alomatlari qo‘llanilgan taqdirda ham subsidiar javobgarlik choralari mav-
judligini unutmaslik lozim bo‘ladi [3].

Xorijlik olim Michael Brostek esa o‘z tadqiqotida soliq qarzini undirilishining samaradorligini oshirish 
bo‘yicha quyidagi omillarini ko‘rsatib o‘tadi, xususan:

● mamlakatda soliq qarzi summalarining paydo bo‘lishiga yo‘l qo‘yishni oldini olishda soliq yukini pasay-
tirish kelajakda soliq qarzdorliklari kamayishiga olib keladi;

● muddatida to‘lanmagan soliqlar va yig‘imlarni undirish strategiyasi faqat belgilangan davr mobaynida 
o‘z ijobiy natijasini beradi [4].

Mahalliy iqtisodchi olimlarimiz A. Tangriqulov va Sh. Toshmatovlar fikricha, soliq qarzlarining nazariy 
jihatdan vujudga kelish sabablari quyidagilardan iborat:

● o‘zaro moliya - xo‘jalik munosabatlarida bo‘lgan xo‘jalik yurituvchi subyektlar tomonidan to‘lov inti-
zomiga rioya qilmaslik va buning oqibatida debitorlik, kreditorlik qarzlarining oshib ketishi;

● moliya-xo‘jalik faoliyatini rejalashtirish va bu faoliyatni noto‘g‘ri boshqarish;
● xo‘jalik yurituvchi subyektning mahsulotiga (bajarilgan ish va xizmatlarga) iste’mol talabining keskin 

o‘zgarishi;
● ishlab chiqarilgan mahsulotning (bajarilgan ish va xizmatlarga) sifati buyurtmachining yoki bozor tala-

biga javob bermasligi [5].

T A D Q I Q O T  M E T O D O L O G I YA S I
Tadqiqotni amalga oshirishda ilmiy mushohada, statistik kuzatish, statistik grafiklardan foydalanilgan holda 

qiyosiy tahlil, ma’lumotlarni guruhlash, absrakt-mantiqiy fikrlash, induksiya va deduksiya usullaridan foydala-
nildi. Ushbu tadqiqot usullari soliq ma’murchiligini, xususan soliq qarzdorligini qisqartirish mexanizmini takomil-
lashtirish bo‘yicha xulosa va takliflarni shakllantirishga xizmat qiladi.

T A H L I L  V A  N A T I J A L A R
Mustaqillik yillarida soliq tizimi tez sur’atlarda rivojlanib, har qanday rivojlangan mamlakat soliq tizimi bilan 

raqobatlasha oladigan darajaga erishildi desak mubolag‘a bo‘lmaydi. Yalpi ichki mahsulotdagi soliq yuki MDH 
va boshqa rivojlangan davlatlarga nisbatan ancha pastligi (taxminan 20 foiz oralig‘ida) fikrimizning yorqin dalili-
 dir. Shuningdek, davlat byudjetining daromadlar qismini to‘ldirishda soliqlar asosiy manba bo‘lib qolayotganidan 
ham bilish mumkin. 2015-2019-yillar davomida O‘zbekiston Respublikasi Davlat byudjeti daromadidagi soliq 
tushumlarining ulushi quyidagi 1-rasmda ko‘rishimiz mumkin.

1-rasm: O‘zbekiston Respublikasi Davlat byudjeti daromadidagi soliq tushumlarining ulushi tahlili (trln.so‘mda) [6]

1-rasm ma’lumotlaridan ko‘rinib turibdiki, davlat byudjeti daromadlarining asosiy manbai soliqlar hisobla-
nadi. Davlat byudjetida soliq tushumlarining ulushi 2021 yil 31-dekabr holatiga ko‘ra 127 970 (mlrd.so‘m)ni, 
2022-yil 31-dekabr holatiga ko‘ra 148 388 (mlrd.so‘m) ni, 2023-yilda esa 183 442,8 (mlrd.so‘m) pragnoz qi -
lingan. Oxirgi 3 yillikda davlat byudjeti daromadlaridagi soliq tushumlarining o‘rtacha ulushi 75,4 foizga teng.

Soliqlarning davlat byudjeti daromadidagi ulushining borgan sari tushib borishi, davlat byudjeti daromad-
lari boshqa manbalardan tushayotgan tushumlar hisobiga to‘ldirilayotgani bilan bog‘liqdir va bu albatta ijobiy 
holat hisoblanadi. So‘nggi yillarda davlatimiz tomonidan tadbirkorlik subyektlariga soliqlar va yig‘imlar bo‘yicha 
bir qator imkoniyatlar, imtiyoz va yengilliklar berilmoqda. Soliq stavkalarining yildan yilga pasaytirilishi ham 
shularning jumlasidandir.

Misol tariqasida, mikrofirma va kichik korxona to‘laydigan yagona soliq to‘lovini (2020-yildan boshlab 
amaliyotga tatbiq etilgan yangi tahrirdagi Soliq kodeksiga asosan, nomi aylanmadan olinadigan soliqqa o‘zgar-
tirildi [7]) oladigan bo‘lsak, mazkur soliq turi bo‘yicha yillar davomidagi o‘zgarishlarni 2-rasm ma’lumotlaridan 
ko‘rishimiz mumkin.

2-rasm: Iqtisodiyotning barcha tarmoqlarida yagona soliq to‘lovi (aylanmadan olinadigan soliq) stavkalari 
dinamikasi tahlili [8]

2-rasmdan ko‘rinib turibdiki, yillar davomida yagona soliq to‘lovi stavkalari pasayish tendensiyasiga ega. 
2015-yilda yagona soliq to‘lovi (aylanmadan olinadigan soliq) stavkasi 6 foizni tashkil etgan bo‘lsa, 2016, 2017 
va 2018-yillarda ushbu stavka 5 foiz bo‘lgan. 2019-yilga kelib yagona soliq to‘lovi stavkasi 4 foizga tushirilgan. 
Tobora soliq stavkalarining pasaytirilib borilishi, tadbirkorlik subyektlariga nisbatan soliq yukini pasaytirgan 
holda ularning soliq qarzlarini kamaytirish, faoliyatini rivojlantirish, xufyona faoliyat yuritayotgan tadbirkorlik 
subyektlarini davlat ro‘yxatidan o‘tib qonuniy faoliyatlarini amalga oshirishlarida ularga yaqindan ko‘maklashish 
hisoblanadi.

Yuqorida qayd etilganlarga asosan, 2019–2023-yillar davomida Tashkilotlar xodimlarida mol-mulk va yer 
solig‘i bo‘yicha 563 mlrd so‘mdan ortiq qarzdorlik mavjud. Jismoniy shaxslar tomonidan mol-mulk va yer soligʻi 

soliq davri uchun 15-aprel va 15-oktabrga qadar teng ulushlarda to‘lanishi lozim. 16-oktabrda ushbu soliqlarni 
to‘lash muddati tugadi. Ammo, korxona va tashkilotlarda ishlovchi daromad manbaiga ega boʻlgan ishchi - 
xodimlarning hammasi ham mol-mulk va yer soliqlari to‘lovini belgilangan muddatda amalga oshirmasdan kel-
moqda.

Jumladan, 2023-yil 17-oktabr holatiga 181,7 mingta tashkilotning 817,7 ming nafardan ziyod xodimida 
960,4 mingta soliq obyekti bo‘yicha 563,1 mlrd so‘m (mol-mulk solig‘i bo‘yicha 209,1 mlrd so‘m va yer solig‘i 
bo‘yicha 354 mlrd so‘m) to‘lanmagan soliq qarzdorligi mavjud.

3-rasm: Respublika bo‘yicha soliq qarziga ega bo‘lgan yuridik shaxslar hamda yakka tartibdagi tadbirkorlar soni 
tahlili (ming dona) [9]

Shundan:
● 133,2 mlrd so‘m - budjet tashkilotlari xodimlari;
● 24,8 mlrd so‘m - nodavlat-notijorat tashkilotlari xodimlari;
● 405,1 mlrd so‘m - tijorat tashkilotlari xodimlari hisobiga to‘g‘ri keladi.
Tijorat tashkilotlari xodimlarining mol-mulk va yer soliqlari bo‘yicha qarzdorligi (sohalar kesimida):
● sanoat sohasidagi 22,6 mingta tashkilotda ishlovchi 148,8 ming nafar xodimning soliq qarzi 101,1 mlrd 

soʻm;
● qishloq, oʻrmon va baliq xoʻjaligi sohasidagi 54,3 mingta tashkilotda ishlovchi 104,8 ming nafar xo dimning 

soliq qarzi - 97,3 mlrd soʻm;
● savdo sohasidagi 43 mingta tashkilotda ishlovchi 70,8 ming nafar xodimning soliq qarzi - 62,6 mlrd 

soʻm;
● qurilish sohasidagi 11,2 mingta tashkilotda ishlovchi 58 ming nafar xodimning soliq qarzi - 50,4 mlrd 

soʻm;
● tashish va saqlash sohasidagi 5,8 mingta tashkilotda ishlovchi 37,5 ming nafar xodimning soliq qarzi - 

24 mlrd soʻm;
● yashash va ovqatlanish boʻyicha xizmatlar sohasidagi 9,4 mingta tashkilotda ishlovchi 16,5 ming nafar 

xodimning soliq qarzi - 15,1 mlrd soʻm;
● sogʻliqni saqlash va ijtimoiy xizmatlar koʻrsatish sohasidagi 4 mingta tashkilotda ishlovchi 9,5 ming 

nafar xodimning soliq qarzi - 6 mlrd soʻm;
● axborot va aloqa sohasidagi 2 mingta tashkilotda ishlovchi 8,9 ming nafar xodimning soliq qarzi - 

5,1 mlrd soʻm;
● boshqa faoliyat turlari sohasidagi 16,2 mingta tashkilotda ishlovchi 59,5 ming nafar xodimning soliq 

qarzi - 43,5 mlrd soʻm.
Xodimlarida soliq qarzi ko‘p bo‘lgan tashkilotlar – TOP-3:
● “Navoiy kon-metallurgiya kombinati” AJ - 3,4 mlrd soʻm;
● “Hududiy elektr tarmoqlari” AJ - 3 mlrd soʻm;
● “Hududgazta’minot” AJ - 2,8 mlrd soʻm.
Bugungi kunda bunday o‘sish sur’atlari yaxshi natijadir, chunki buning oqibatida ko‘plab yangi ish o‘rinlari 

yaratilib, aholining ishsiz qatlami yangi ish o‘rinlariga ega bo‘ladi.
Yuqoridagilardan shuni xulosa qilish mumkinki, soliq yukining yildan yilga pasaytirilishi, soliq stavkalarining 

tushirilishi soliq qarziga ega bo‘lgan soliq to‘lovchilarning sonini kamaytirishga o‘zining ijobiy ta’sirini ko‘rsatadi.

X U L O S A  V A  T A K L I F L A R
Xulosa sifatida shuni aytishimiz mumkinki, so‘nggi yillarda soliq stavkalarining pasaytirilishi, tadbirkorlik 

subyektlariga o‘zlarining faoliyatlarini olib borishda yengillik va keng imkoniyat yaratmoqda. Shunga qaramay 
soliq qarzi mavjud bo‘lgan soliq to‘lovchilarimiz talaygina.

Fikrimizcha soliqlar va yig‘imlar bo‘yicha qarzdorlikni kamaytirish ularni muddatida va to‘liq undirish sama-
radorligini oshirishda quyidagi takliflar o‘z samarasini beradi deb hisoblaymiz:

Germaniya davlatida soliq qarzlaridan voz kechish holatlari ko‘p uchraydi. Bu ayniqsa kichik tadbirkorlik 
subyektlariga to‘g‘ri keladi. O‘zbekistonda ham ushbu konsepsiyani qo‘llash maqsadga muvofiq hisoblanadi. 
Bunda soliq qarzi kechilayotgan kichik tadbirkorlik subyektlari kelajakda ishlab ketilishiga ishonch hosil qilini-
shini e’tiborga olish lozim.

Amaliyotda jinoiy ish doirasida o‘tkazilgan soliq auditi natijasida qo‘shimcha hisoblangan soliqlar, shu jum-
ladan moliyaviy sanksiyalar soliq to‘lovchi tomonidan jinoiy ish o‘tkazgan vakolatli organning deposit hisobraqa-
miga to‘lanadi, lekin ushbu summa soliq organining bazasida ko‘rinmaydi va soliq to‘lovchining shaxsiy kar-
tochkasida aks etmaydi. Buning oqibatida soliq to‘lovchining hisobraqamiga avtomat inkasso topshiriqnomasi 
qo‘yiladi hamda soliq to‘lovchi ikki yoqlama soliq tortilishiga olib keladi.

Mamlakatimizda soliq madaniyatini yanada takomillashtirish maqsadida, umumta’lim, o‘rta maxsus hamda 
oliy ta’lim muassasalarida (ixtisoslik yo‘nalishlaridan qat’i nazar) soliq fanlarini joriy etish maqsadga muvofiq 
hisoblanadi. Sababi, har bir inson ta’lim muassasalarini tamomlaganidan so‘ng albatta qayerdadir ishlaydi, 
daromad oladi va buni xohlaydimi yo‘qmi soliq to‘lovchiga aylanadi. Shu nuqtai nazardan kelib chiqib, har 
bir shaxs qanaqa soliq to‘lashligini, qancha soliq to‘lashligini va qachon soliq to‘lashligini, shuningdek agar 
soliqlarni belgilangan muddatida to‘lamasa yoki to‘liq to‘lamasa qanday oqibatlarga olib kelishini aniq bilishi 
shart. Misol uchun Rossiya davlatida Soliq xizmati vazirligi va Ta’lim vazirligi tashabbuslari bilan 2002-yildan 
boshlab maktablarda “Soliq savodxonligi” fani amaliyotga joriy etilgan. Ularning fikricha, fuqarolar birinchi soliq 
haqidagi bilimlarini maktablarda olishi kerak.

Soliq qarzi haqida xalqimizga uzluksiz targ‘ibot-tashviqot ishlarini olib borish. Televizordan, radiodan va 
boshqa ommaviy axborot vositalaridan, shuningdek ijtimoiy tarmoqlardan foydalangan holda yangiliklarni soliq 
to‘lovchilarga yetkazishni yanada jadallashtirish;

Yuridik va jismoniy shaxslar tomonidan soliqlarni kechiktirganlik uchun hisoblanadigan penya stavkasini 
tabaqalashtirish;

Italiya davlati tajribasi o‘rganilganida, ularda soliqlarni kechiktirish holatiga keskin choralar ko‘rilishi 
aniqlandi. Xususan, soliq deklaratsiyasini taqdim etmaslik, soliq qarzi summasining 120 foizdan 240 foizgacha 
bo‘lgan miqdorda jarima solinishiga sabab bo‘lishi mumkin. Agar deklaratsiyada soliq majburiyati bo‘lmasa jari-
maning eng kam miqdori (250 yevrodan 1 000 yevrogacha) qo‘llaniladi. Shuningdek, soliqlarni o‘z muddatida 
to‘lamaslik, soliq qarzi summasining 30 foiz miqdorida jarima hisoblanadi. Ammo, soliq qarzini kechiktirish 
15 kungacha cho‘zilsa 1 foiz miqdorda, 15-90 kungacha to‘lanmasa 15 foiz miqdorda jarima solinadi. Xuddi 
shunday soliq qarzini kechiktirganlik uchun qo‘llaniladigan jarimalarga mutanosib ravishda (0,1%; 1,5%; 1,67% 
va 3,75%gacha) penyalarning stavkalari ham oshib boradi [10]. Shu o‘rinda mamlakatimizda soliq qarzini mud-
datida to‘lamaganlik uchun soliq qarziga nisbatan hisoblanadigan penya stavkasi 0,046 foizni tashkil etishini 
aytib o‘tishimiz lozim [11].

